
Í mikudagsblaðnum ummæla skiftandi fólk fjølmiðlarnar. 
Næstu ferð skrivar Dagfinn Olsen

Gongur sum 
ætlað verð­
ur heilsu­
trygd gold­
in umvegis 
skattin frá 
fyrsta januar 
at rokna

Tað verður arbeitt við 
málinum í Fíggjar­
málaráðnum, og Aksel 
V. Johannesen miðar 
ímóti, at klárt skal vera 
at krevja heilsutrygd­
ina inn umvegis skatt­
in frá fyrsta januar.

Hetta verður gjørt 
sum ein partur av semj­
uni, ið var gjørd millum 

Javnaðarflokkin, Sam­
bandsflokkin og Tjóð­
veldi, sigur Aksel V. Jo­
hannesen.

Harvið verður gamla 
s júkra kassag jald ið 
heilt burtur, og semjan 
millum nevndu flokkar 
tryggjar, at meiriluti er 
fyri broytingini á Løg­
tingi.

Snorri Brend

Tað var glopraregn henda 
dagin eitt árið fyrst í 
60'unum. Tað regnaði so 
mikið illa, at vandi var fyri at 
allur minkagarðurin fór at 
liggja undir í vatni.

Roynt var at spreingja ta 
vøkru brúnna um Hoydalsá 
burtur, men hon datt ístaðin 
niður og gjørdi alt bara verri 
enn áður. Úrslitið var tí, at 
eitt stórt tal av minkunum 
druknaðu.

Aðrastaðni í Havn var 
eisini vatnflóð, og kjallarar 
stóðu undir í vatni, millum 

annað í Nonnuskúlanum. 
Alt hetta varð onkursvegna 
vavt saman í ein ellibita í 
donskum miðlum, sum bóru 
stórtíðindini: At einir 8-900 
munkar vóru druknaðir í 

Føroyum.
Nú er aftur ein minkur 

komin til Føroyar. Kanska 
onkur fer at skriva eina søgu 
um tann fyrsta føroyska 
munkin í nýggjari tíð.

Minkagarður

Í 1960 bygdi p/f Bacalao ein minkagarð í Hoydølum. Sama 
árið komu fyrstu minkarnir, 350 í tali. Tá talið var hægst, 
vóru 17.000 minkar í garðinum. Minkarnir vórðu dripnir, 

skinnið turkað á Bacalao og selt til útflutnings. Í 1969 kom 
sjúka uppí, minkarnir avlívaðir og garðurin niðurlagdur

Mynd: Aase Nygaard/Havnin - fólk og yrki , Birgar Johannessen

Tá munkarnir í Føroyum druknaðu

Per Arnoldi í Listaskálanum

burtur

Fiskikappingin í Norðoyggjum

minkar Mong 
munnu minn­
ast søguna í 
donskum miðl­
um, ta ferðina 
tá ein stórur 
partur av mink­
unum í minka­
garðinum í Hoy­
dølum druknaðu

Listasavn Føroya

Per Arnoldi hevur eyga á 
Føroyar. Og Føroyar hava 
eygu fyri einum persónleika 
í listaheiminum. Einum 
listamanni, sum er kátur, 
greiður og vísir innlit sum 
fáur. Ein myndamakari og 
orðalistamaður í senn. Øll 
list er samskifti, men summi 
listaverk eru tað meira enn 
onnur. Tað er tann listin, 
sum nærkast sniðgeving 
og tískil hevur ein ávísan 
boðskap ella hevur ávísa 
ávirkan til endamáls.

Í hesum ríki millum fría 
list og list við einum enda­
máli hevur danski listamað­
urin og sniðgevin Per Arn­
oldi arbeiðsøki sítt. Og her 

rørir hann seg við kønum 
fínleika, dugnaskapi og eld­
hugi.

At list er samskifti fyri 
Arnoldi, vísir seg eisini í 
virki hansara sum listamiðl­
ari og íðin luttakari í orða­
skiftinum um list: vitandi, 
skemtandi, hittinorðaður.

Arnoldi er best kendur 
sum plakalistamaður: Al­
køna og hugvekjandi syn­
tesa hansara av mynd og 
orðum í máttmiklum og 
ógloymandi plakatum er í 
heimsklassa. Somuleiðis eru 
arkitektonisku litsetingar 
hansara á altjóða stigi.

Friðarligari er um mál­
aran og myndahøggaran 
Arnoldi, men myndlistin er 
týdningarmikil sum roynd­

arstova hjá øllum hinum, og 
eisini í henni valdar herðing, 
vakurleiki og avlopsmegi.

Tað er í hesum, at tætta 
samband Arnoldis við al­
tjóða minimalismuna er 
greiðast, men andin hoyrir 
til amerikansku popp-list­
ina. Arnoldi sameinir “less 
is more” við “yes is more” í 
eini hægri eind.

Framsýningin í Lista­
savni Føroya frá 23.9. til 
6.11. 2011 vísir eitt úrval av 
bestu plakatunum eftir Per 
Arnoldi frá 1970-árunum 
og fram til í dag saman við 
málningum, skuðrmyndum 
og leirlist frá seinnu áru­
num.

Til framsýningina kemur 
ein myndprýdd bók út við 

greinum eftir Nils Ohrt, 
savnsleiðara, og Mikael 

Wivel, dr.phil..

Seinasta vikuskiftið skipaði 
skúlaskipið »Dragin« fyri fiski­
kapping í Norðoyggjum.

Streymurin var hampilig­
ur, men eysturættin gjørdi, at 
bátar av Borðoyavík og norð­
anfyri sluppu ikki avstað, tí 
líkindini vóru vánalig eystan­
fyri og sunnanfyri.

Íalt vóru 12 bátar á floti, og 
samlaða veiðan var 2325,6 kg.

Besti báturin var »Klettur« 
úr Hvannasundi. Teir fiskaðu 
246,2 kg og við honum vóru 
Ditlev og Elmar Simonsen.

Næstbestur var »Hópur«. 
Teir høvdu 146,6 kg og við hon­
um vóru Jákup Eydugarð og 
Finn Baldvinsson.

Triðbestur var »Tórbjørg«. 
Teir høvdu 140 kg og við hon­
um vóru Jakup Jacobsen og 

Kristian Johannesen.
Størsta fiskin fekk Jakup 

Eydnugarð. Tað var ein torsk­
ur, sum var 93 cm langur og 
fiskaður við tráðu.

Á myndini síggjast fiski­
kongarnir, tá steypini vóru 
handaði.


